
Hld. 405. Nefndarálit

í málinu: Frumvarp til laga um breyting á lögum nr. 66, 10. nóv. 1905, um heimild 
til að stofna hlutafjelagsbanka á íslandi.

Frumvarp þetta er í öndverðu lagt fyrir þingið af stjórninni, og var í því 
farið fram á það, að bankanum yrði veitt heimild til útgáfu seðla alt að 
5 milj. kr. og með samsvarandi tryggingu, þeirri er nú er samkvæmt gildandi lögum 
bankans nr. 66, 10. nóv. 1905. Telur bankinn viðskiftaþörfina heimta aukna seðla- 
útgáfu. Viðskiftaþörfin vaxi hröðum fetum um leið og framleiðsla í landinu aukist, 
og vanti því bráðlega innlendan gjaldmiðil, nema seðlaútgáfurjettur bankans verði 
aukinn frá þvf, sem nú er (21/* milj. kr.). Þeir nefndarmanna, er hjer skrifa undir, 
vilja eigi neita því, að þetta sje rjett. En þeir líta svo á, að um leið og til mála 
komi, að bankanum verði til fullnaðar veitt meira lánstraust — því að í auknum 
seðlaútgáfurjetti felst aukið lánstraust, er landið veitir bankanum, og um leið aukin 
ábyrgð landsins á bankanum, — telja þeir nauðsyn bera til þess, að breytt verði skipu- 
lagi bankans á ýmsan veg, og með öllu óaðgengilegt að auka rjettindi hans til 
frambúðar, nema viðunandi breytingar verði fyrst á þessu gerðar.

Helstu breytingarnar, sem sá hluti nefndarinnar, er hjer ritar undir, telur 
sjálfsagðar, eru þessar:

1. Landsstjórnin skipi 1—2 af bankastjórunum. Með því ætti að vera aukin 
trygging fyrir því, að landið hafi eftirlit með bankanum, betri og meiri tök í stjórn 
hans en nú er. Er þetta svipað og um Þjóðbankann danska gildir. Þar eru 2 stjórn- 
kjörnir bankastjórar af 4 eða 5.

2. Þingið kjósi einn og stjórnin annan endurskoðunarmann, og hluthafar svo 
sem þeir telja sjer þörf. Nefndarmenn, er hjer undirrita, telja endurskoðun bankans 
nú svo vaxna, að hún veiti of litla tryggingu fyrir þvf, að allur rekstur bankans sje 
í lagi. Sjerstaklega viljum vjer taka það fram, að endurskoðendur mega ekki með 
nokkuru móti vera skuldskeyttir bankanum eða háðir á nokkurn hátt. Endurskoðendur 
þurfa þvert á móti að vera fullkomlega sjálfstæðir gagnvart þeim — hjer bankanum — 
er þeir eiga að endurskoða hjá. Þessuin skilyrðum mun eigi hafa verið fullnægt um 
endurskoðendur Islandsbanka.



3. O,s virðist allskostar óheppilegt, að formenska í bankaráðinu sje samein- 
uð ráðherraembættinu. Ráðherra á ekki að vera : því ráði, heldur á hann að vera 
yfir því og yfir bankanum, á líkan hátt og dómsmálaráðherra Dana er konunglegur 
„Bankkommissær“ við Þjóðbanka Dana. Ráðherra ætti auðvitað enn fremur að eiga 
rjett á, að athuga allan hag bankans, hvenær sem hann vill.

4. Bankaráðið er nú, samkvæmt reglum bankans, svo að segja alveg valda- 
laust, hefur eigi einu sinni rjett til að líta í bækur bankans, kemur einu sinni á ári á 
bankaráðsfund svokallaðan, kvittar ársreikninginn og tekur út kaup sitt. Þess verður 
eigi vart, að bankaráðið skifti sjer, eða geti skift sjer, af bankanum. Það þarf því 
að auka vald bankaráðsins að stórum mun, og jafnframt tryggja landinu jafnan meiri 
hluta í þvf, svo að það geti haft yfirlit yfir útlán og alla starfsemi bankans og
eítirlit í þá átt. Nú er bankaráðsstaðan skoðuð einungis sem ábyrgðarlaus og at-
hafnalaus staða. En á þessu þarf að verða breyting hvorutveggja, áður en viðlit geti 
verið að láta bankanum í tje meiri hlunnindi til frambúðar en nú hefir hann.

5. Málmforðann, til tryggingar seðlum bankans, virðist sjálfsagt að færa upp
úr 3/8 í 4/8 eða 5O°/o af seðlafúlgu þeirri, er hverju sinni er í umferð, eins og var í 
upphafi, eftir lögum 7. júní 1902, en breytt var með lögum nr. 65, 10 nóv. 1905. 
í Þjóðbankanum danska skal málmforðinn aldrei minni vera en 50%, og er banki 
þessi þó talinn mjög tryggur. Landið ber í raun og veru ábyrgð á seðlum bankans, 
þar sem seðlarnir eru lögboðinn gjaldmiðill, og fall bankans, vegna ógjaldfærni, hlyti 
að verða, af þessari ástæðu, mjög alvarlegt fyrir landið og stórum alvarlegra en fall 
hvers annars banka einstakra manna, er eigi gefur út seðla.

Enn fremur sýnist nauðsyn á þvf, að ríkara eftirlit sje haft með því, að lög- 
boðinn málmforði sje í raun og veru, á hverjum tíma sem er, fyrir hendi í bankanum.

6. Rikara eftirlit þarf og með seðlum bankans, sjerstaklega með því, hvað 
sje ónýtt af þeim.

7. Yfirlit yfir hag bankans ætti að birta mánaðarlega í blaði því hjer á 
landi, er stjórnarvaldabirtingar flytur, og auðvitað á íslenska tungu. Þetta er að vísu 
ákveðið nú, en hefir eigi verið fylgt nú á þessu ári.

Þá ættu ársreikningar bankans að vera glöggvari en nú er, svo að betur 
sæist, hvað í hverjum lið felst. „Ymsir skuldheimtumenn" nema t. d. yfir hálfa þriðju 
miljón á síðasta ársreikningi. Og er ýmsum getum um það leitt, hvað felist í þessari 
upphæð, enda óvanalega há á reikningi eigi stærri banka en íslandsbanki er. Vekur 
slík reikningsuppgerð tortryggni gagnvart bankanum, sem vjer ætlum þó óþarfa.

8. Upphaflega (sbr. Alþt. 1901 A. Þingskjal 45), sýnist tilætluuin hafa verið 
sú, að bankinn skyldi eigi reka sparisjóðstarfsemi, sakir þess að slík starfsemi yki 
áhættu hans, og enda eigi vel fallið seðlabanka að reka þesskonar störf Þetta atriði 
vill nefndin líka, að tekið verði til rækilegrar athugunar, áður en afráðið yrði til fram- 
búðar um aukinn seðlaútgáfurjett til handa bankanum.

9. Það hefir viðgengist, að bankinn hefir veitt lán gegn sjálfs sfns hlutabrjeíum 
sem handveði. Þetta þykir hvervetna, að því er oss er best kunnugt, allskostar óvið- 
eigandi og eigi hættulaust. Og ætti það því eigi að eiga sjer stað, því að um leið 
og bankinn tapaði, minkar verðmæti veðsins, enda vel fallið til að koma hlutabrjefun- 
um í óeðlilega hátt verð.

10. Þá virðist oss sanngjant, að ef seðlaútgáfurjettur bankans er aukinn, þá 
skuli bankinn greiða hundraðsgjald til landssjóðs af seðlafúlgu þeirri, sem hverju sinn 



er í umferð fram yfir málmforðann. Þetta er eins konar endurgjald fyrir áhættu lands- 
ins á seðlunum, og á jafnframt að koma í veg fyrir það, að rjetturinn sje misbrúkaður.

Þótt vjer getum eigi, samkvæmt framanskráðu, gengið að stj.frv. eða frv., 
eins og það kom til deildarinnar frá háttv. efri deild, þar sem rjettur til aukningar 
seðlaútgáfurjettarins er veittur bankanum ótímatakmarkað og án þess að sett sjeu 
nokkur ný skilyrði um eftirlit með bankanum og skipulagi hans, þá þykir oss 
að því gangandi nú, sjerstaklega með hliðsjón til þess voveiflega hernaðarástands, 
sem nú stendur, að heimila bankanum að auka seðlaútgáfu sína um 700 þús. krónur 
í mesta lagi, gegn 50% málmforðatryggingu og 2% árgjaldi í landssjóð af því, sem 
fram yfir málmforðann er í umferð, og að þetta verði aðeins til bráðabirgða, gildi 
eigi lengur en til októberloka 1915, enda leysi bankinn, fyrir þann tíma, inn það af 
þessum 700 þús kr. sem þá verður í umferð fram yfir 2’/» miljón, nema næsta þing 
geri aðra ráðstöfun.

Berum vjer því fram fyrir háttv. deild breytingartillögurnar á þingskj. 404 við 
frv., og ráðum háttv. deild til að samþykkja það með þeim breytingum.

Alþingi 7. ágúst 1914.

Einar Arnórsson. Sigurður Gunnarsson,
með fyrirvara að því er snertir sum 

atriði í nefndarálitinu.

Eftir atvikum samþykkir breytingartillögunum, en ósamdóma ýmsu í nefndarálitinu.

H. Hafstein. Pjetur Jónsson.

Við , sem ritum hjer undir, erum samþykkir framanrituðu nefndaráliti, að því 
er snertir innganginn og liðina 1—10, en sjáum eigi ástæðu til, að veita neinn auk- 
inn seðlaútgáfurjett, eins og lagt er til þar að síðustu.

Á þessum ófriðartímum, þegar að eins gull er gjaldgengt, þá virðist æði í- 
skyggilegt, að ýta undir það, að gefið sje út meira af seðlum en áður er leyft, því 
slík aukning gæti verkað öfugt, þannig, að vjer yrðum í enn meiri vandræðum með 
borgun útlendra nauðsynja en nú, eins og síðar skal sýnt.

Þegar þess er gætt, að innlenda viðskiftaþörfin krefur eigi meir en sem svar- 
ar helmingnum af seðlum íslandsbanka, auk Landsbankaseðlanna, þá virðist nauð- 
synin ekki vera brýn, og má sjá seðlaumferð íslandsbanka af meðfylgjandi fylgiskjali 
sfðustu 6 árin.

Ef allir núverandi seðlar beggja bankanna eru úti, þá nemur það 38 krónum 
á hvert mannsbarn á landinu, fyrir utan útlenda seðla, sem hjer eru í umferð, sem er 
ekki lítið, og fyrir utan silfur og koparmynt. Gull sjest sjaldan. 1901 segir Þjóð- 
bankinn danski, að peninga umferðin í 3 löndunum, Danmörk, Noregi og Svíaríki, 
hafi verið um 20 ára bil 37 kr. á mann. Nærri má geta hvort innanlands peninga 
umferðin er meiri hjer nú en þar var þá.

íslandsbanki getur því ekki þurft meira af seðlum en hann hefir nú, og mun 
eiga fult f fangi með að útvega nægt gull, ef þeir eru allir settir í umferð.



Þar sem auðsætt er, að innlenda viðskiítaþörfin heimtar eigi meiri seðla, þá 
getur eigi verið beðið um þá af öðrum ástæðum en þessutn:

i. Af ótta fyrir því, að sparisjóður íslandsbanka verði tæmdur, en til þess ótta er 
nú engin ástæða, síðan lögin um vernd banka og sparisjóða voru staðfest. Auk 
þess eru útborgunarskilmálar íslandsbanka úr sparisjóðsbókum hans þannig, að 
bankinn getur borgað sno litið sem hann vill.

Sú ástæða fellur því um sjálfa sig.
2. íslandsbanki segir:

Jeg þarf seðlanna með, til þess að borga út fiskfarma fyrir útlend verslunarhús 
og banka, sem jeg hefi viðskifti við.

En það er nauðsynlegt, að gera sjer ijóst, hvað verið er að gera þegar seðlar 
eru auknir í því skyni.

Það er verið að tálma því, að gull geti komist inn i landið, sem borgun 
fyrir okkar gullsígildi, vörurnar, og verið að setja bankann og landið í hættu, verið 
að stuðla að því, að vörur okkar fari úr landinu án þess nokkur ábyggileg trygging 
sje fyrir borguninni.

Slík útborgun á förmum fyrir útlend verslunarhús eða banka fer þannig fram:
Bankinn borgar farmana með skuldabrjefi á sjálfan sig, seðlunum, lætur þjóð- 

ina lána sjer andvirði farmsins upp á landsins ábyrgð. í staðinn fyrir upphæð þá, 
sem bankarnir hjer og landið hafa þannig sett sig í skuld fyrir, fá þeir oftast 3 mánaða 
víxla i útlent verslunarhús eða banka.

Þessa 3 mánaða víxla senda þeir svo stundum með skipinu er flytur farm- 
inn til ,Ordru“-hafnar á Skotlandi, eða í pósti. Og er engin trygging fyrir, á slíkum 
ófriðartímum, að víxlarnir komi fram.

Komist víxlarnir sína leið, til Lundúna vanalega, eru þeir samþyktir, og liggja 
þessi blöð því þar í 3 mánuði.

Margt getur skeð á þeim tíma, á hernaðartímum.
a. Að prívatbankar þeir eða verslunarhús, sem viðskifti eru við, verði gjaldþrota.
b. Að bankarnir verði eyðilagðir og rændir, og er þá þessum pappírsblöðum hætt.

Á hernaðartímum reynir óvinveitta þjóðin allra mest að skaða peningastofn- 
anir óvinarins og að ræna þær fje. Það liggur því í augum uppi, að slík viðskifti eru 
á ófriðartímum stórhættuleg fyrir landið. Bankinn á á hættunni að standa í skuld 
íyrir fiskfarmana, en fá ekkert í staðinn. Og hvar stendur bankinn þá?

Ekkert getur undir þessutn kringumstæðum verið trygg borgun nema gull i 
landinu sjálju, og helst til mikil Ijettúð að líta öðruvísi á.

í staðinn fyrir að gefa út meiri seðla, á þingið að fá ísland^banka til að láta 
sína útlendu viðskiftavini vita að undir þessum kringumsteðum, geti hann ekki 
borgað fiskifarmana fyrir þá, nema þeir, á eigin ábyrgð, sendi andvirðið hmgað heim 
i gulli.

Hvert gætið þing mundi fara þannig að. Og þá eru nokkurar líkur fyrir að 
landið fái mynt til þess að kaupa fyrir nauðsynjar sínar í Vesturheimi. Það virðist 
liggja nær íyrir þing og stjórn, að semja heimildarlög fyrir stjórnina til þess að 
banna að vörur vorar fari til Spánar og Ítalíu fyr en andvirði þeirra er komið í gulli 
hingað til landsins, eða þangað til ófriðarhættan er aístaðin.



Það bann mundi tiyggja bankana og landið gegn allri hættu og sem full 
þörf cr á að tryggja, eins og nú er ástatt.

Við leggjum því til að frumvarpið verði felt ásamt með breytingartillögunum. 
/

Alþingi 7. ágúst 1914.

Björn Kristjánsson. Þorleifur Jónsson.

Hjörtur Snorrason.

Fylgiskjal.

íslands bankaæeðlar í umferð.

Aths.: Um seðla í umferð árið 1914 hefur ekkert verið auglýst.

1908 
kr.

1909 
kr.

1910 
kr.

1911 
kr.

1912 
kr.

1913 
kr.

Jm. 899 000 748 965 845 020 1 090 125 1 031 000 1 043 905
Febr. 732 000 708 410 653 480 902 345 957 055 938 380
Mars ð39 3iS 798 405 568 800 825 705 920 475 889 740
Apríl 603 885 747 290 721 050 929 100 987 585 1 017 260
Maí 868 165 768 920 720410 1 020 000 1 004 475 1 158 760
Júní 906 500 788 IIO 839400 980000 1 082 355 1 312 415
Júlí 1 000000 1 005 775 1 029 585 1 180000 1 218 385 1 560465
Agúst I 090 890 1 196 265 1 206 360 1 262 340 1 291 945 1 598 685
Sept. 1 34i 775 1 098 725 1 443 280 1 536 145 1 570000 1 980 960
Okt. 1 366 860 1 169 645 I 586 125 1 701 045 1 751 000 2 105 285
Nóv. 1 197 130 901 780 I 340 67C 1 545 000 1 407 000 2 062 255
Des. 857 550 828 125 I 117 620 1 iii 315 1 132 220 I 691 050

Eftir t>laðinu ,,Borsen“ 1014.

I9M 
kr.

Febr. 1 292 120
Mars 1 201910
Apríl 1 328 780
Maí 1 572 895


